
Le tamall anuas, tá go leor díospóireachta sna meáin 
chumarsáide maidir le stair, stádas agus cearta na n-óg in 
Éirinn. Ach céard faoi chultúr na n-óg sa tír seo agus céard 
faoi thionchar agus ról na Gaeilge mar chuid den chultúr 
sin?

Tá sé mar aidhm ag an gComhdháil seo ar Litríocht & 
Chultúr na nÓg ardán a thabhairt d’oideachasóirí, do 
scoláirí, d’fhoilsitheoirí agus d’ealaíontóirí den uile 
chineál chun a dtuairimí maidir le litríocht agus cultúr 
Gaelach na n-óg a phlé. Díreofar ar stair chultúr Gaelach 
na n-óg, ar an suíomh reatha, agus ar dhúshláin na 
todhchaí. 

Iarrtar ar dhaoine a bhfuil spéis acu caint a thabhairt ar 
aon ghné de litríocht nó de chultúr na n-óg, teideal na 
cainte agus achoimre ar an ábhar a sheoladh isteach.

D’fhéadfadh na hábhair seo a leanas a bheith i 
gceist, ach glacfar le hábhair eile freisin:

Stair Litríocht na n-Óg; An Litearthacht i measc 
na nÓg; Sealbhú Teanga; An Óige sa 
Bhéaloideas; Óige na Gaeltachta; Freastal na 
Meán Cumarsáide Gaeilge ar an Óige; Cartúin 
agus Cláir Ghaeilge do Pháistí; Amhráin agus 
Dánta do Pháistí; Drámaíocht agus na 
Taibhealaíona i measc na nÓg; An Óige & 
Gluaiseachtaí na Gaeilge.

Seol teideal an pháipéir agus achoimre (250 focal) chuig
litriochtnanog@gmail.com roimh an 19 Nollaig, 2011.
Tuilleadh eolais: http://litriochtnanog.blogspot.com

 


